AGORA e Papeles de Filosofia Recensiones

NUSSBAUM, Martha C.: Sin fines de lucro. Por qué la democracia necesita
de las humanidades, trad. cast. Maria Victoria Rodil, Katz Editores, Ma-
drid, 2010, 199p.

Neste libro magnifico e, talvez, sorprendente para os lectores acostuma-
dos a unha “maneira clasica” de defender a cultura humanistica e filos6-
fica europea-continental (debedora dalgunhas interpretacions nesgadas de
Platon e Aristoteles), a filosofa Martha Nussbaum desenvolve un orixinal
argumentario ilustrado con exemplos, casos, citas e meditacions, ttiles para
unha defensa moderna, construtiva e razoable da presenza das humani-
dades (arte, historia, e, sobre todo, filosofia) nos sistemas educativos das
sociedades avanzadas.

No capitulo 1 “A crise silenciosa”, a autora pon de relevo a existen-
cia dunha crise mundial en materia de educacion que afecta 4s materias e
carreiras relacionadas coas artes e as humanidades, nos niveis primario,
secundario e superior (universitario). Inclusive detecta que o aspecto hu-
manistico das ciencias (relacionado coa imaxinacién, creatividade, rigoro-
sidade critica, entre outros) tamén perde terreo. A partir da narraciéon de
cinco exemplos, tomados de distintos paises e diferentes niveis educativos,
Nussbaum conclie que un modelo educativo mundial orientado en exclu-
sividade pola idea de rendibilidade econémica destina a democracia ao fra-
caso, pois esta se basea no respecto e interese polos outros concidadans. No
modelo educativo que promove a competitividade e o afan de lucro, existe
o risco certo de que desaparezan tres capacidades vitais, entre outras, para
a saude de calquera democracia, e para a creacion dunha cultura interna-
cional digna: a capacidade para o pensamento critico; a de transcender as
lealdades nacionais e afrontar os problemas internacionais como “cidadans
do mundo”; a de imaxinar con compaixén as dificultades do proximo.

O capitulo 2 “Educacién para a renda, educacion para democracia”
compara as ideas reitoras e consecuencias practicas de dous modelos edu-
cativos enfrontados: o centrado no PIB (ou do crecemento) e o do desen-
volvemento humano. En ambos os dous estd en xogo a comprension do
que significa o progreso dunha nacién. O principal problema do primeiro
modelo é que deixa de lado a distribucién da riqueza, a igualdade mate-
rial, a xustiza social, e inclusive pode chegar a cualificar positivamente a
nacions ou estados nos que se rexistran niveis alarmantes de desigualda-
de e violencia social. A experiencia historica recente demostra con datos

empiricos que o desenvolvemento econdémico non trae aparellada como
consecuencia necesaria, mesmo como elemento coadxuvante e, inclusive,
coetaneo, a democracia e todas as stas cualidades. Porén, o segundo mo-
delo sup6n un compromiso coa democracia e, xa que logo, coa formacién
dunha cidadania que chega a sentirse estreitamente vinculada coas insti-
tuciéons democraticas e o compromiso civico. Nesta direccion Nussbaum
presenta, para o debate publico, sete aptitudes que un pafis, que se pretenda
democratico, debe promover mercé ao sistema educativo: aptitude para
reflexionar sobre cuestions politicas que afectan 4 nacidn; para recofiecer
aos outros cidadans como persoas cos mesmos dereitos; para interesarse
pola vida dos demais concidadans; para imaxinar cuestions complexas que
afectan 4 trama dunha vida humana no seu desenvolvemento; para emitir
un xuizo critico sobre dirixentes politicos; para pensar no ben comun da
naciéon como un todo; para concibir a propia naciéon como parte dunha
orde mundial complexa.

No capitulo 3 “Educar cidadans: os sentimentos morais (e antimorais)”
investigase un trazo que o modelo educativo do desenvolvemento humano
pretende impedir: a xénese (individual, colectiva) do afin de dominacion.
Nesta direccion, este modelo educativo deberia apoiarse, polo menos, en
dous piares. O primeiro é a analise en profundidade do funcionamento
(desde a infancia até o periodo adulto) dos mecanismos humanos de es-
tigmatizacion do outro. A finalidade é construir un relato pedagoxico que
poida ter un nivel de universalidade aceptable. O recofiecemento da debili-
dade, a vulnerabilidade, a mortalidade, consubstanciais 4 existencia, como
fontes posibles de impotencia, dor e frustraciéon, é un comezo. Como? Se
non se utilizan como principios reais de autocofiecemento, poden mudar
en posibles xermes de proxeccién de estigmas (a individuos, colectivos,
nacions). Este recofiecemento, mercé ao autoexame, debe completarse coa
aprendizaxe de destrezas practicas que descubran na cooperacion, recipro-
cidade e axuda mutua, a base dunha civilidade racional. Por outra banda, a
“desmontaxe” do imaxinario social de que a perfeccion, invulnerabilidade
e control sobre os demais son os tnicos aspectos da vida adulta que nos
permiten prosperar, dispon a plataforma para a desapariciéon da vontade de
dominacién, que afonda na angustia, inseguridade e infelicidade das per-
soas. Sentir interese, responder con empatia, empregar a imaxinacion para
pofierse no lugar dos outros, emocionarse moralmente, son sentidos éticos
construtivos. O relato compartido da xénese do narcisismo, a impotencia,
a vergonza, a repugnancia, e a activacion dos seus opostos (comprension-
empatia-respecto-cooperacion), poden constituir o nucleo sobre o que en-
focar a educacién para a cidadania democratica.

O segundo piar deste modelo educativo debe ser a descricion das estru-
turas perniciosas que incitan 4 conduta incivica. Fundamentalmente tres: a
irresponsabilidade a respecto do propio comportamento; a falta dun entor-
no critico e de disenso; a deshumanizacion e perda da individualidade das
persoas. Estas eivas alimentan as fantasias de dominacién propias dunha
sociedade non plenamente democratica.

Xa que logo, que poden facer as institucions educativas para formar ci-
dadans demécratas? Nussbaum propén un ambicioso plan con sete obxec-
tivos: desenvolver a capacidade do alumno de “ver” desde a perspectiva do
outro; facerlle sentir que ser débil non é vergonzoso, necesitar dos demais
non ¢é indigno, ter necesidades e sentirse incompleto son ocasions para coo-
perar e medrar en comun; desenvolver a capacidade para sentir un interese
auténtico polos outros; ensinar contidos concretos, materiais, da historia e
vida doutros grupos (raciais, relixiosos, sexuais, entre outros); fomentar a
responsabilidade individual; promover o pensamento critico e, 0 mais im-
portante, a sia expresion en publico (oralmente ou por escrito).

A importancia da filosofia para realizar este ambicioso programa resta
gravada no titulo do capitulo 4, talvez o mais importante: “A pedagoxia
socratica: a importancia da argumentacion”. Segundo Nussbaum a apren-
dizaxe do método socratico é imprescindible nas democracias avanzadas
por catro razons: a falta de autoexame xera falta de claridade a respecto
dos obxectivos da vida civica; esta carencia de autoexame fai que as persoas
sexan demasiado influenciables polos oradores e non pola calidade dos ar-
gumentos; as persoas capaces de argumentar segundo o método socratico
sostefien o propio disenso con firmeza e resisten a presion dos pares; unha
vida sen reflexion arrastra un trato irrespectuoso entre as persoas. A autora
explica como se poden transmitir os valores socraticos mediante a educa-
cién humanistica no traballo a pé de aula cos estudantes: aprenderlles a
indagar en documentos, avaliar datos, escribir traballos con argumentos
ben estruturados; analizar argumentos falaces e ambiguos, descubrir so-
fismas; detectar estereotipos e maos hdbitos de pensamento, entre outros.
Por ultimo, analiza e comenta os elementos socraticos (coas stas ferramen-
tas diddcticas concretas) das teorias educativas de Jean-Jacques Rousseau,
Heinrich Pestalozzi, Friedrich Froebel, os norteamericanos Bronson Alcott,
Horace Mann, John Dewey, o indio Rabindranath Tagore, e o programa de
Matthew Lipman de filosofia para nenos, que foron (e son) efectivamente
implementados nas aulas, por exemplo, dos EUA e a India.

O capitulo 5 “Os cidadans do mundo” configirase como unha sélida
defensa da educacion para a cidadania mundial desde unha perspectiva hu-
manistica, diriamos filosofica. Deberia basearse en dous piares: o cofiece-

mento factico da historia dos pobos do planeta e a stia multidiversidade
(con informaciéns empiricas sobre economia e historia); a capacidade para
avaliar probas historicas, aplicar o pensamento critico 4 analise de princi-
pios econémicos, as teorias da xustiza social e 4 comprension da complexi-
dade das principais relixions. De novo os casos de Dewey e Tagore resultan
paradigmaticos.

O capitulo 6 “Cultivar a imaxinacion: a literatura e as artes” presenta
o terceiro piar da educacién para a cidadania mundial: a imaxinacion na-
rrativa. Dito outramente: a capacidade de pensar como seria estar no lugar
doutra persoa, de interpretar con intelixencia o seu relato (vital, existencial,
biografico), e entender os sentimentos, desexos e expectativas que poida
ter. Este cultivo da comprension constitie un elemento clave na educacion
para a democracia nas sociedades modernas. Nussbaum analiza con detalle
a teoria experimental do pediatra-psicanalista Donald Winnicott e o papel
do xogo imaxinativo na formacion de persoas activas, criticas e proactivas,
que logran vencer o narcisismo (espontaneo, natural) e conquistan un inte-
rese (auténtico, xenuino) polos demais. Un dos aspectos fundamentais da
literatura e das artes é o potencial educativo de facer vivir a experiencia das
posicions de persoas e colectivos estigmatizados, marcados, apartados da
vida social. Nesta direccion, o papel da dramatizacion, o teatro e, inclusive,
a musica coral, é analizado a partir de experiencias educativas concretas.

O ultimo capitulo “A educaciéon democratica, contra as cordas” é unha
andlise da educacion para a cidadania democratica no mundo actual. A
partir do resumo das tendencias inquietantes que acontecen en diversos
paises (que describe con exemplos e casos elocuentes), debuxa un panora-
ma no que o primado dos intereses mercantis e propagandisticos aceleran
o ocaso das humanidades en todos os niveis do ensino. O caso da Universi-
dade é o exemplo analizado.

En suma, este libro de Nussbaum é unha informada e firme defensa da
utilidade, para os paises democraticos, das humanidades, sobre todo da
filosofia, con argumentos que no entorno cultural europeo, lastrado por un
argumentario centrado en exceso nunha lectura univoca da nosa tradicion
metafisica, resulta tan novo e brillante que, para algins, pode resultar in-
comprensible e escuro.

Miguel Angel Martinez Quintanar

